
SVPREMVM OFFICIVM.
QVOD

VI RONOBILISSIMO, INTEGERRIMO ET PRVDENTISSIMO,

D O MI NO
SAMVELI FRANCKE,POTENTISSIMO REGI SARMATARVM ET SERENISSIMO ELECTORI

APVD SAXONAS,
A PRAEFECTVRIS IREDITVVM:VECTIGALIVM, POSTARVM, ETNAVALIVM SOLERTISSIMO,

LLVI XXVII. NOVEMBR. MDCC XIV. PLACIDE OBDORMIVIT,
ETH DECEMBRIS, RITV SOLENNI, IN DORMITORIVM EST ELATVS,

PATRONO ET EVGERGETAE PROPENSISSIMO,
OFFICIOSA PERSOLVERE MVSA STVDEBAT

M. GEORGII MICHAELIS CASSAI, HUNGARI,
COLLEGII SAPIENTVM ASSESSORIS.

II prius in Votis, nil poſteriusque fovebam,
Quam quo FRANCKE probus vivat in orbe diu.

Conſpiciat charam laetus ſuccreſcere prolem,
Ac Domui praeſit, munia ſoſpes agat.

Gratabarque ſimul, primum quae proſata, Natam
Ingenuo nuptam conſpicuoque Viro.

Pignoribus reliquis ſaveat fortuna, precabar,
Nobile gnatorum par recreetque Patrem

Haec pia Vota fuere, cliens queis cuncta Patrono
PFauſta precabatur, pectore, mente bona.

Aſt longe meliora dedit, qui cuncta gubernat,
Vir Spectate, tibi, quam bona verba volunt.

Fluctibus horriſonis ſuperatis, jamque quietus
Tandem portus adeſt, exulat omne malum.

Obdormis placide, tenues ſubvectus ad auras
Spiritus, aſt corpus terra benigna fovet.

Vita caduca vale: perpes tibi namque parata eſt,
Exhilarant animum gaudia ſumma poli.

Concelebrasque DEum, curis, morbisque ſolutus,
Coelicolas inter, pennigerosque choros.

Deſeret haudque tuos clementis gratia Patris,
Qui crebro miſeris dulce levamen eras.

Tu vero, poſt fata, colende Patrone, quieſcas:
Quem requie donat dextra benigna DEI

Iudiciique dies extremus quando redibit,
Evigilans laetus regna beata colas.Evd

Fama Viri celebris, nullum moritura per aevum,
Vivit, perpetuo nomen honosque vigent.

VITEMBERGAE, LiTERIS AVGVSTI KOBERSTEINII.

